
Estreliña do luceiro

Cancioneiro popular galego

Estreliña do luceiro,
estrela da claridade;
vaise o día, vaise a noite,
vaise a nosa mocidade.

Estreliña do alto ceo
dáme da túa claridade;
foise o día, foise a noite,
foise a miña mocidade.

Baila nena, baila nena
e non pares de bailare
as estrelas tamén bailan
sen deixar de alumeare.

ESTRELIÑA DO LUCEIRO

Estreliña do luceiro,
estrela da claridade;
vaise o día, vaise a noite,
vaise a nosa mocidade.

Adeus, estrela brillante 
compañeiriña da lúa;
moitas caras teño visto
mais como a túa ningunha. 

Eu ben vin rai-lo sole
por riba daquel penedo;
deberán se-los teus ollos
porque non raia tan cedo.

Aluméame, alumea,
estreliña da fartura,
aluméame, alumea
mentres que non vén a lúa.

